
Kvifor aukar bruken av antipsykotika?

Foreslatte lovendringar, legemiddelmangel og fravar av
nasjonale behandlingsretningslinjer for psykose, bipolare
lidingar og depresjon kan ha konsekvensar for forbruk av
psykofarmaka.

Antipsykotika nyttes hovudsakleg ved alvorlege psykiske lidingar som psykose-
og bipolare lidingar, saman med andre ikkje-medikamentelle tiltak. Seljeflot og
medforfattarar sin rapport om forbruk av psykofarmaka som no publiserast i
Tidsskriftet (1), kan vere utgangspunkt for hypotesedanning om faktorar som
paverkar forbruk.

«For antipsykotika ar det s2rskilt stor auke i depotformuleringar»

Forfattarane viser at det har vore dels store endringar i forbruk av
psykofarmaka i perioden 2012—23. Forbruk av anxiolytika har meir enn dobla
seg, medan bruk av antidepressiva er redusert med ein fjerdedel. For
antipsykotika er det seerskilt stor auke i depotformuleringar, men det var
motsett utvikling og redusert forbruk av stemningsstabiliserande legemiddel.
Fleire faktorar kan ha spela ei rolle for dei registrerte endringane, mellom anna
endringar i lovverk og rammer for psykisk helsevern.

Utviklinga av antipsykotika var eit stort medisinsk framsteg, og demping av
positive psykosesymptom kan betre samarbeidet mellom pasient og terapeut
om andre ikkje-medikamentelle tiltak. Risikoen for utagering blir redusert nar
pasientar med schizofreni blir behandla med antipsykotika (2). Med
depotantipsykotika slepp pasientar a ta tablettar dagleg, og det sikrar ein stabil

serumkonsentrasjon. Metaanalysar viser at depotinjeksjonar reduserer bade
dodelegheit (3) og risiko for reinnlegging (4) samanlikna med
tablettbehandling. Ei ulempe med depotinjeksjonar er at ved ein ugnskt
reaksjon eller interaksjon tek det lengre tid for legemiddelet er metabolisert.
Nokon pasientar rapporterer om negative erfaringar med antipsykotika (5), og
sarskilt depotinjeksjonar kan vere forbunde med tvangsbruk (6). Utover
konkrete vurderingar av indikasjon, effekt og biverknader av antipsykotika hos
den enkelte pasient, er mi erfaring at bruken ogsa blir paverka av lovmessige
omsyn og politiske prioriteringar.

«Ein kan undre seg om pasientar no blir innlagde pa eit seinare
tidspunkt med eit meir alvorleg symptombilete, noko som
medverkar til auka forbruk av antipsykotika»

Vilkara for at ein pasient skal kunne undersgkast og behandlast under tvang
endra seg i 2017, d& krav om manglande samtykkekompetanse blei innfert. Til
trass for innskjerpinga i lova, har talet pa pasientar som blir ilagde tvungent
psykisk helsevern, stige (7). Like eins har det vore ei stor auke i
tvangsmedisineringsvedtak (7). Til demes kan depotantipsykotika
administrerast dersom pasienten motset seg medisinering. Pasientar demt til
behandling i rettsvesenet, har dobla seg sidan 2017 (8), parallelt med at det er
feerre degnplassar i psykiatri (7). Det er umogleg a peike pa eintydige
arsaksforhold, men ein kan undre seg om pasientar no blir innlagde pa eit
seinare tidspunkt med eit meir alvorleg symptombilete, noko som medverkar til
auka forbruk av antipsykotika.

Samstundes kan andre forhold virke inn pé uheldig vis. For tida opplever vi ein
preker mangel pa ZypAdhera (9), det mest brukte depotantipsykotikumet.
Pasientar som er stabilisert og har god nytte av ZypAdhera, blir tvungne til &
endre behandling til eit antipsykotika med mogleg ukjent effekt. Dersom
mangelen held fram, vil naturleg nok forbruket av ZypAdhera reduserast, og
fleire slike manglar i framtida vil paverke forbruket.

Som Seljeflot og medforfattarar er inne p4, har litium ei seerskilt rolle i
behandlinga av bipolare lidingar. Ut frd mi erfaring er det bekymringsverdig at
litium og stemningsstabiliserande middel no blir brukte i mindre grad. Ei
hypotese er at pasientar med mani som er innlagde pa tvang, blir skrivne ut
tidlegare enn for grunna samtykkekompetansekravet, og difor rekk ein ikkje &
kome i posisjon til a starte vedlikehaldsbehandling for utskriving.

Stortinget handsamar for tida eit lovforslag med endringar i psykisk
helsevernlova, kor blant anna omgrepet «beslutningskompetanse» erstattar
«samtykkekompetanse», og beviskravet blir senka til «overvegande
sannsynleg» (10). Dersom lovendringa blir vedteken, vil det fa folger for
behandlinga av psykoselidingar og alvorlege affektive lidingar, men korleis det
vil sl ut pa psykofarmakaforbruket er uvisst.

